
Annotatsiya: Ilk  o’spirinlik davrining psixologik xususiyatlari.O’quv faoliyati va aqliy 

rivojlanishi, kasb tanlash va kasbga yo’naltirish  haqidagi bilim ko’nikma va malakalarni shakllantirish. Ilk 

o’spirinlik davrining psixikasining harakatga keltiruvchi kuchlar, inqiroz, o’spirinlik davridagi o’zgarishlar 

to’g’risida ma’lumotlar beriladi. 

Аннотация: Психологическая характеристика раннего подросткового возраста. 

Учебная деятельность и психическое развитие, формирование знаний, умений и 

компетенций о выборе профессии и ориентации на профессию. Движущие силы психики 

раннего подросткового возраста, кризис, образование в подростковом возрасте. 

Приводятся сведения oб изменениях. 

Annotation: Psychological characteristics of early adolescence. Educational activity and mental 

development, formation of knowledge, skills and competencies about choosing a profession and orientation to 

a profession. Driving forces of the psyche of early adolescence, crisis, education in adolescence information 

about changes is provided. 

Kalit so’zlar:O’spirin, o’z kuchiga ishonish, faollik, tetiklik, axloqiy xislatlar-jamoatchilik, aql-

zakovat, xazilkashlik va yangilikni his etish, mehnatsevarlik, samimiylik. 

Ключевые слова: Подросток, уверенность в себе, активность, свежесть, 

моральные качества - коммуникабельность, интеллект, чувство юмора и новизны, 

трудолюбие, искренность. 

Key words: Adolescent, self-confidence, activity, freshness, moral qualities - community, 

intelligence, sense of humor and novelty, hard work, sincerity. 

 

Ilk o„spirinlik davrining psixik xususiyatlari:  Ilk o„spirinlik davri “kamolot bo„sag„asi” 

deb ta‟riflanadi. Bu kamolot bosqichi fiziologik, psixologik va ijtimoiy chegaralarni o„z 

ichiga oladi. Psixologiya fani o„spirinlik muammosini kompleks o„rganishn da‟vat  etadi. 

Bu juda qiyin masala, chunki psixofiziologik taraqqiyot sur‟ati bilan uning bosqichlari 

ijtimoiy yetilish muddati bilan hamma vaqt ham to„g„ri kelavermaydi. Akseleratsiya 

natijasida bugungi ilk o„spirinlarning taraqqiyoti avvalgi avlodlarga nisbatan o„rtacha 2-3 yil 

avval yetilmoqda. Fiziologlar bu jarayonni ikkinchi darajali jinsiy belgilarning paydo 

bo„lishiga qarab, 3 ta bosqichga ajratadilar: 

    I bosqich: prepubertat; 

    II bosqich: pubertat; 

    III bosqich:postpubertat. 

Akseleratsiya munosabati bilan o„spirinlik Yoshining chegarasi endi 15-16 dan 18 

yoshgacha bo„lmoqda. Demak, o„spirinlik ham oldin boshlanadi. Lekin, bu taraqqiyot 

davrining konkret mazmuni birinchi navbatda ijtimoiy sharoitlar bilan belgilanadi. 

Yoshlarning jamiyatda tutgan o„rni, ularning mavqei, ular egallaydigan bilimlarning hajmi 

va bir qator boshqa faktorlar ijtimoiy sharoitlarga bog„liqdir. 

Ilk o„spirinlik yoshidagi bolalar bu 15 yoshdan 17-18 yoshgacha bo„lgan akademik litsey 

va kasb-hunar kollejlari o„quvchilaridir. O„spirinlik – bu odamning fuqaro sifatida 

shakllanishi, uning ijtimoiy jihatdan yetilishi, o„z taqdirini o„zi hal qilishi, ijtimoiy hayotga 

faol ishtirok etishi davri, fuqaro va vatanparvarning ma‟naviy sifatlari tarkib topadigan 

davrdir. Faol ijtimoiy hayot, o„qishning yangi xarakteri yigit va qizlarda dunyoqarashning 

shakllanishiga, ularda mustaqillik va burch hissining tarkib topishiga, bilimning turli 

sohalarida ularning ijodiy qobiliyatini avj oldirishga katta ta‟sir ko„rsatadi. 

    Rus psixologi L.I.Bojovich ilk o„spirinlik davrida shaxs motivatsion sohasining 

rivojlanishiga urg„u beradi: o„quvchilarning hayotda o„z o„rnini va ichki pozitsiyasini 

aniqlashi, dunyoqarashning shakllanishi  va uning bilish faoliyatiga, o„z-o„zini anglashga va 

axloqiy ongga ta‟siri nazarda tutiladi. 

    Ilk o„spirinlar mustaqil hayot sohasida yaqin istiqbolga ega bo„lar ekanlar, 

o„zlarining hayot yo„llarini belgilab olishga, bundan buyongi mehnat faoliyatlarining aniq 

istiqbollarini aniqlab olishga, o„zlarining kelgusi ixtisoslarini tanlashga intiladilar. Shu 

munosabat bilan kasb-hunarga oid qiziqishlar tarkib topadi va yanada barqarorroq bo„lib 

qoladi, yigit va qizlar o„z kelajaklari haqida jiddiyroq o„ylay boshlaydilar. 

    Ilk o„spirinlik davridagi jismoniy rivojlanish ustida to„xtalib o„tamiz, bu narsa 

quyidagi sabablarga ko„ra muhimdir. Jismoniy rivojlanishning ayrim xususiyatlari ilk 

o„spirin shaxsining ayrim sifatlari rivojlanishiga ma‟lum darajada ta‟sir ko„rsatadi va uning 

bundan keyingi hayot faoliyati sohasidagi imkoniyatlarini bir qadar belgilab beradi. 

Birinchidan bu o„rinda kasb tanlash nazarda tutiladi, bu esa ma‟lum darajada yigit va 

qizlarning individual jismoniy tuzilishi xususiyatlariga ham bog„liqdir. Ikkinchidan, 

jinslarning o„zaro mayli ta‟sir ko„rsatadiki, bunda jismoniy rivojlanish xususiyatlari ancha 

muhim rol o„ynaydi. O„zining jismoniy kuchini va jozibadorligini, sog„lomligi va 

mukammalligini his etish yigit va qizlarda o„ziga ishonch, dadillik, tetiklik, optimizm va 

xushchaqchaqlik singari sifatlarning tarkib topishiga ta‟sir ko„rsatadi. 

    Ko„krak qafasining hajmi kengayadi, skelet, naychasimon suyaklar qattiqlashadi, 

to„qimalar va a‟zolarning shakllanishi va funksional taraqqiyoti tugallanadi. Odatda bu 

yoshda yurak va qon tomirlarning rivojlanishida o„smirlarga xos bo„lgan notekislik endi 

tekislashadi, qon bosimi baravarlashadi, ichki sekretsiya bezlari bir me‟yorda ishlay 

boshlaydi. Nerv sistemasining va xususan, miya rivojlanishidagi o„zgarishlar ma‟lum bo„lib 

qoladi. Lekin, bu o„zgarishlar miya massasining ortishi hisobiga emas, balki miyaning ichki 

hujayralari tuzilishining murakkablashuvi hisobiga ro„y beradi.     

Shunday qilib, xulosa o„rnida ta‟kidlash joizki, ilk o„spirinlik yoshi emotsional 

holatlarni ifodalash usullari va emotsional reaksiyalarning deffirensiallashishini hamda o„z – 

o„zini nazorat qilish va o„z - o„zini boshqarishning ortishini kuzatish mumkin. Ilk 

o„spirinlarning kayfiyati o„smirlarga nisbatan barqaror va anglangan hamda ijtimoiy 

sharoitning keng doirasiga mos bo„ladi. Doimo hissiyot vujudga keltiradigan shaxsiy muhim 

munosabatlar doirasining kengayishi oliy hislarning rivojlanishida namoyon bo„ladi. 

Axloqiy norma va tamoyillarning ma‟lum tizimini o„zlashtirish jamiyat va boshqa odamlar 

oldida ma‟suliyat hissiy, hamdardlik qobiliyati, do„stlik va muhabbat ehtiyoji, o„rtoqlik hissi 

va axloqiy - siyosiy hislar kabi yuksak axloqiy hislarga aylanadi. Ilk o„spirin tomonidan 

qabul qilingan xulq-atvor normalarining buzilishi unda aybdorlik hissini vujudga keltiradi. 

Shu bilan birga unda estetik hislar doirasi ham kengayadi. Ilk o„spirinlarda intellektning 

rivojlanishi bilan birga hazil - mutoyiba hissining ham rivojlanishini ta‟kidlash joiz. 

Intellektual va praksis hislar ham sezilarli rivojlanadi. Sodda bolalarcha qiziquvchanlik 

tafakkur jarayonidan ongli zavqlanish, qiyinchiliklarni yengishdan quvonish, ijodga ongli 

intilish va boshqalarga aylanadi. Shunga ko„ra har kim qobiliyatiga yarasha kasb hunar 

tanlasa, bu sohada muvaffaqiyatli mehnat qilsa, ijtimoiy turmush taraqqiyotiga muhim hissa 

qo„shgan bo'ladi. Bu ko„nikma va malakalari ularning kelgusidagi kasbiy faoliyatlari bilan 

to„g„ridan-to„g„ri bog„liq. Har qanday kasbiy ko„nikma va malakalarning o„sishi, avvalo, 

o„spirin intellektining umumiy rivojlanganlik darajasiga bog„liq. Shuning uchun ham bu 

davrda o„spirinlar intellektining rivojlanishiga alohida e‟tibor berish lozim. O„zining kasbiy 

taqdirini tasodifan yoki noto„g„ri hal etilishi murakkab ichki kechinmalarga, ikkilanishlarga, 

ziddiyatlarga olib kelishi mumkin. Kasb tanlash vaqtida ilk o„spirinlar o„z moyilligi va 

qobiliyatlarini shaxsiy sifatlar, xususan, nerv sistemasining tipi, analizatorlar xususiyati, 

emotsional - irodaviy sifatlarini ham hisobga olishlari zarur.  

